Монгол Улсын Их Хурлын 2010 оны намрын ээлжит чуулганы Байгаль орчин, хүнс, хөдөө аж ахуйн байнгын хорооны 12 дугаар сарын 7-ны өдөр /Мягмар гариг/-ийн хуралдаан 14 цаг 50 минутад Төрийн ордны “А” танхимд эхлэв.


УИХ-ын гишүүн Ц.Сэдванчиг ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 20 гишүүнээс 11 гишүүн ирж, 55.0 хувийн ирцтэй байв. Үүнд:
          Чөлөөтэй: П.Алтангэрэл, Г.Батхүү, Э.Бат-Үүл, Л.Гансүх, Ц.Шинэбаяр, Д.Энхбат


Өвчтэй: Б.Батбаяр


Тасалсан: Д.Балдан-Очир, Л.Гүндалай
Нэг.Байгалийн ургамлын тухай хуульд нэмэлт, өөрчлөлт оруулах тухай, Байгалийн ургамал ашигласны төлбөрийн тухай хуульд өөрчлөлт оруулах тухай хуулийн төслүүд /эцсийн хэлэлцүүлэг/

Хэлэлцэж буй асуудалтай холбогдуулан Байгаль орчин, аялал жуулчлалын дэд сайд Ч.Жаргалсайхан, тус яамны Тогтвортой хөгжил, стратеги төлөвлөлтийн газрын дарга Ц.Банзрагч, ахлах мэргэжилтэн Б.Доржготов, мэргэжилтэн П.Бумчинжав, УИХ-ын Тамгын газрын Эрх зүй, хууль тогтоомжийн хэлтсийн зөвлөх Ш.Хишигжаргал, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Баярмаа нарын бүрэлдэхүүнтэй ажлын хэсэг байлцав.


Хуулийн төслийн эцсийн хэлэлцүүлгийн талаарх танилцуулгыг УИХ-ын гишүүн Ц.Сэдванчиг хийв.


Хуулийн төсөлтэй холбогдуулан УИХ-ын гишүүн Ц.Цэнгэл, Су.Батболд нарын асуусан асуултад ажлын хэсгээс Ц.Банзрагч хариулж, тайлбар хийв.

Ц.Сэдванчиг:-Байгалийн ургамлын тухай хуульд нэмэлт, өөрчлөлт оруулах тухай, Байгалийн ургамал ашигласны төлбөрийн тухай хуульд өөрчлөлт оруулах тухай хуулийн төслүүдийг УИХ-ын чуулганы нэгдсэн хуралдаанд эцсийн хэлэлцүүлэгт оруулах саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.

Байнгын хорооноос гарах танилцуулгыг УИХ-ын гишүүн Су.Батболд УИХ-ын чуулганы нэгдсэн хуралдаанд танилцуулахаар тогтов.

Хуралдаан 15 цаг 00 минутад өндөрлөв.
Тэмдэглэлтэй танилцсан:

БАЙГАЛЬ ОРЧИН, ХҮНС, ХӨДӨӨ

АЖ АХУЙН  БАЙНГЫН 

ХОРООНЫ ДАРГА






Б.БАТБАЯР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 2010 ОНЫ НАМРЫН ЭЭЛЖИТ ЧУУЛГАНЫ
БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН 

ХОРООНЫ 12 ДУГААР САРЫН 7-НЫ  ӨДРИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 14 цаг 50 минутад эхлэв.
Ц.Сэдванчиг:-Гишүүдийн ирц бүрдсэн байгаа учраас Байнгын хорооныхоо хурлыг шуурхай хийчихье. Батбаяр дарга гэнэтийн ажил гараад намайг хурал даргалаад өгөөчээ гээд гарсан учраас би хурлыг даргалж явуулна. Өнөөдрийн хэлэлцэх асуудал Байгалийн ургамлын тухай хуульд нэмэлт, өөрчлөлт оруулах тухай, Байгалийн ургамал ашигласны төлбөрийн тухай хуульд өөрчлөлт оруулах тухай хуулийн төслүүдийн эцсийн хэлэлцүүлэг хийх юм байна. Ингээд эцсийн хэлэлцүүлэгт бэлтгэсэн тов мэдээллийг би хийе.

Эцсийн  хэлэлцүүлэгтэй холбогдуулж ажлын хэсгийнхэн ирсэн байх шиг байна, танилцуулъя. Жаргалсайхан-Байгаль орчны дэд сайд, Банзрагч-БОАЖЯ-ны Тогтвортой хөгжил, стратеги төлөвлөлтийн газрын дарга, Б.Доржготов-БОАЖЯ-ны Тогтвортой хөгжил, стратегийн төлөвлөлтийн газрын ахлах мэргэжилтэн, П.Бумчинжав-Тогтвортой хөгжил, стратегийн төлөвлөлтийн газрын мэргэжилтэн, ийм хүмүүс ирсэн байна. Ингээд би товчхон танилцуулга хийе. 

Эрхэм гишүүд ээ,

Байгалийн ургамлын тухай хуульд нэмэлт, өөрчлөлт оруулах тухай, Байгалийн ургамал ашигласны төлбөрийн тухай хуульд өөрчлөлт оруулах тухай хуулийн төслүүдийн анхны хэлэлцүүлгийг УИХ-ын 2010 оны 12-р сарын 2-ны өдрийн нэгдсэн хуралдаанаар хийж, эцсийн хэлэлцүүлэгт бэлтгүүлэхээр тус Байнгын хороонд шилжүүлсэн болно.

Байнгын хорооны ажлын албаны ажилтнууд болон Тамгын газрын хуулийн зөвлөхүүд эдгээр хуулийн төслүүдийг Байнгын хорооны эцсийн хэлэлцүүлэгт бэлтгэж, холбогдох материалуудыг та бүхэнд тараасан болно. Та бүхэн материалтай танилцаж, хэлэлцэн шийдвэрлэж өгөхийг хүсье. Анхаарал тавьсанд баярлалаа.

Ингээд эцсийн хэлэлцүүлэгтэй холбоотой санал хэлэх гишүүд байна уу? Цэнгэл гишүүн.

Ц.Цэнгэл:-Нэн ховор ургамлыг гадагш нь гаргана гэж байгаа юм л даа. Их Хурал дээр ч тэр, хоёр дахь хэлэлцүүлэг дээр ч гэсэн ярилцсан. Гадагшаа гаргахдаа энэ ургамлын нөөц Монгол Улсад хэр зэрэг байх юм. Тэр гаргаж байгаа ургамлын нөөцийн тодорхой хувийг тарималжуулах, мөн гаргаж байгаагийн үнэ тарифыг нэлээн өндөр байлгахгүй бол энэ чинь маш бага үнээр л гаргаад байгаа. Тэгээд хятадууд чинь их өвс ургамал их авч тээж байгаа шүү дээ. Энэ дээр эцсийн хэлэлцүүлэг дээр оруулах, тэрний үнийг өндөр болгох. Яахав энэ дээр ингэсэн байна л даа. Түүхий эдийг тарималжуулна гэж байгаа юм. 50-иас дээш хувийг үйлдвэрлэлийн зориулалтаар ашиглаад, үлдсэн 50 хувийг нь тарималжуулах юмуу, энийгээ бүр нэг тодорхой болгож өгөхгүй бол энийг чинь хуулийн цоорхой гэж яриад, тэгээд нөгөөдөх ховор ургамлыг авч гарах ийм юм гарах гээд байна. Энэ дээр ямар бодлого энэ дээр тусгагдсан бэ? Энийг л. Энэ чинь асуулт байхгүй юмуу.  Энэ саналыг оруулж өгөөчээ гэсэн санал хэлье.

Ц.Сэдванчиг:-Банзрагч дарга хариулах уу? Миний ойлгож байгаагаар бол Цэнгэл гишүүний яриад байгаа зүйл бараг орчихсон, багтчихсан гэж ойлгож байгаа шүү дээ.

Ц.Банзрагч:-Цэнгэл гишүүний саналыг дэмжмээр байгаа юм. Саяны тараасан хувь бол өргөн барьсан концепцийг бүрэн өөрчилчихсөн байгаа юм. Өргөн барихдаа бид нар ургамлын үндэслэг иш, булцууг үйлдвэрлэлийн зориулалтаар ашиглах тохиолдолд түүхий эдийн 40-өөс дээш хувийг тарималжуулна гэсэн байхгүй юу. Ямар ч тохиолдолд, гадаадад гаргаж байхад. Тэгэхээр саяны санал хураалтаар орсон нь ерөөсөө 50-иас бага хувь гарч байвал битгий тарь гэсэн агуулгаар өргөн барьсан концепц өөрчлөгдөж, энэ бодвол санал хураагдсан байх. Уучлаарай. Би гадаадад явчихаад өмнөх юун дээр байгаагүй, нэгдүгээрт.

Хоёрдугаарт, хэрэв яг одоогийн найрлага байгаа тохиолдолд ургамлын үндэслэг иш гээд зориулалтаар ашиглах тохиолдолд нийт түүхий эдийг тарималжуулсан байна гээд ингэж орж байгаа байхгүй юу. Зөвхөн 50-иас дээш бэлдсэн үед. Тэгэхээр Цэнгэл гишүүний санал  их оновчтой тодорхойлсон байна. Бүр байлаа гэхэд энэ нэгэнт гишүүдийн саналаар орчихсон гэсэн тохиолдолд дор хаяж тухайн ургамлыг тарималжуулсан байна гэж найруулахгүй бол түүхий эдийг тарималжуулна гэж ургамлаас нь салангид угаасаа байхгүй. Найрлага нь ч гэсэн мэргэжлийн биш, тавьсан юм нь анхны Засгийн газрын концепц бол ерөөсөө л гадаадад гаргаж байвал тарья. Тэгэхдээ их багаас нь хамаараад 40-өөс дээш хувь тарья гэсэн байсан чинь яг эсрэгээр 50-иас дээш хувийг нь гаргаж байвал тарья, 50-иас доош бол битгий тарь гээд ургамал ашиглагчдад тийм ашигтай гэдэг юмуу, яг энэ байгаль хамгааллын биш эсрэг концепцоор томъёологдсон байгаа. Үнэн байна. Би үнэхээр боломж байдаг бол Цэнгэл гишүүний саналыг аваасай гэсэн ийм тайлбар хийхээр байна. Энэ дээр хоёр найрлагын бөгөөд агуулгын хоёр өөр зөрчил орчихсон байгаа.

Ц.Сэдванчиг:-Энд санал хураагдчихсан юм байна. Төслийн 1-р зүйлийн 4 дэх заалт болох хуулийн 13-р зүйлийн 4 дэх хэсгийг ургамлын үндэс, үндэслэг иш, булцууны 50 ба түүнээс дээш хувийг үйлдвэрлэлийн зориулалтаар ашиглах тохиолдолд нийт түүхий эдийг тарималжуулсан байна гэж өөрчлөн найруулах гээд. Ардчилсан намын бүлэг санал гаргаад санал хураагдсан юм байна. Одоо бол ямар ч боломжгүй болчихоод байна л даа.

Ц.Банзрагч:-Эрхэм гишүүн ээ, тэр тохиолдолд мэргэжлийн хувьд 50-иас дээш хувийг нь бэлтгэхгүй бол битгий тарь гэдэг концепц нь үлдлээ гэж ойлголоо гэхэд мэргэжлийн  хувьд бол үйлдвэрлэлийн зориулалтаар ашиглах тохиолдолд тухайн ургамлыг тарималжуулсан байна гэхгүй бол ургамлын аль нэгэн түүхий эдийг тарималжуулна гэж угаасаа шинжлэх ухаанд ч байхгүй, логик ч байхгүй, эргээд ямар ч мэргэжлийн биш утгагүй учраас “тохиолдолд” гэсний дараа “нийт түүхий эдийг” гэснийг “тухайн ургамлыг” гэж найруулахгүй бол ургамлыг тарина уу гэхээс биш аливаа түүхий эдийг тарина гэсэн ойлголт байхгүй. Цэвэр мэргэжлийн.

Ц.Сэдванчиг:-Редакцийн хэлбэрээр эцсийн найруулгаар шийдэх боломж байна уу, тэрнийг л харах ёстой байх. Тэрнээс санал хураахгүй шүү дээ.

Ц.Цэнгэл:-Редакцаар авчихмаар байна. 

Ц.Сэдванчиг:-Анхны хэлэлцүүлэгт ийм байдлаар санал хураагдаад явчихсан учраас. Тэр үед нь сайн хэлэхгүй яасан юм бэ, ажлын хэсгийнхэн. 

Ц.Цэнгэл:-Редакцаар л энийг оруулахгүй бол яг үнэхээр ...

Ц.Сэдванчиг:-Санал, дүгнэлтэндээ оруулаад явчих уу? Редакцаар ийм өөрчлөлт оруулах санал байна гэдгээр оруулаад явчихаж болох юм болов уу даа. Хуулийнхан тайлбар өгөөч.

Ш.Хишигсүрэн:-Редакцийн чанартай найруулгыг бол болох байх. Бусдаар яг энэ зарчмын зөрүүтэй орж ирж байгаа бол ямар ч боломжгүй. 

Су.Батболд:-Би нэг юм тодруулаадахъя. Би анхны хэлэлцүүлэг дээр ярьж байсан шүү дээ, манай яамныхан байсан. Орж ирснээс өөр юм баахан юм оруулж ирээд санал хураалгаад байсан шүү дээ. 

Ц.Банзрагч:-Эхлээд ажлын хэсгийн саналыг хураачихаад сүүлд нь намын бүлэг гээд санал хураахад л энэ орж ирчихээд, яг эсрэгээрээ 50-иас дээш хувь гэсэн асуудал ярьж байх шиг байна.

Су.Батболд:-Үгүй, үгүй. Манай Байнгын хороо ингээд байна. Би та нарт хэлж байсан шүү дээ. Манай байнгын хороо ингээд байсан юм. 

Ц.Банзрагч:-Тэр чинь та Ангийн хууль дээр ярьж байсан шүү дээ. Тэр бол батлагдаад, ёсчлогдоод өнөөдөр Төрийн мэдээлэл дээр гарсан. Бүгд таны санал аваад хасагдаад гарсан шүү дээ. 

Ц.Сэдванчиг:-Ер нь боломжгүй юм байна. Зөвхөн редакцийн шинж чанартай асуудал биш, агуулгын чанартай өөрчлөлт болчихсон учраас эцсийн байдлаар ч найруулах боломжгүй юм байна даа, Цэнгэл гишүүн ээ, уучлаарай.

Ц.Банзрагч:-Үгүй, үгүй. 50 хувь нь гэдэг нь агуулгынх орж байгаа учраас сүүлд нь тэр тохиолдол гэдгээс хойш нийт түүхий эдийг тарималжуулна гэдгийг нь энэ бол цэвэр найрлага шүү дээ. Тухайн ургамлыг тарималжуулна гэхгүй бол.

Ц.Сэдванчиг:-Банзрагч даргаа та олон жил энэ салбарт ажилласан туршлагатай хүн, энэ эцсийн хэлэлцүүлэг. 

Ц.Банзрагч:-Энэ чинь цэвэр найруулга.

Ц.Цэнгэл:-Чуулган дээр хоёулангийн саналаар л найруулгын чанартай гэж оруулаад үзье. 

Ц.Сэдванчиг:-Тийм байдлаар үзье. Тэгэхдээ ер нь агуулгын хувьд жаахан боломжгүй л юм шиг байна. Өөр саналтай гишүүн байна уу? Алга байна. 

Төслийг чуулганы нэгдсэн хуралдаанд оруулж эцсийн хэлэлцүүлэг хийлгэе гэсэн саналаар санал хураалт явуулъя. Дэмжиж байгаа гишүүд гараа өргөнө үү. 11-ээс 7. Дэмжигдлээ. 

Чуулганы нэгдсэн хуралдаанд Су.Батболд гишүүн танилцуулна.

Та бүхэнд баярлалаа. Байнгын хорооны хуралдаан дууслаа.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ

